 «Кыргыз Республикасында Химиялык заттардын коркунучтуулугун классификациялоонун жана маркалоонун эл аралык тутумун киргизүү Программасын жана иш-чаралардын Планын бекитүү жөнүндө» 

Кыргыз Республикасынын Өкмөтүнүн токтомунун долбооруна карата 

МААЛЫМКАТ-НЕГИЗДЕМЕ
«Кыргыз Республикасында химиялык заттардын коркунучтуулугун классификациялоонун жана маркалоонун эл аралык тутумун киргизүү Программасын жана иш-чаралардын Планын бекитүү жөнүндө» Кыргыз Республикасынын Өкмөтүнүн токтомунун долбоору төмөнкүлөрдү ишке ашыруу максатында иштелип чыккан: 

· Кыргыз Республикасынын Жогорку Кеңешинин 2013-жылдын 18-декабрындагы № 3694-V токтому тарабынан бекитилген 2013 – 2017-жылдарга карата Кыргыз Республикасынын туруктуу өнүгүүгө өтүү боюнча Программасын жүзөгө ашыруу боюнча Өкмөттүн Планынын 148-пунктун; 
· Кыргыз Республикасынын Беларусь Республикасынын, Казакстан  Республикасынын жана Россия Федерациясынын Бажы Бирлигине кошулуусу боюнча «Жол картасын»;
· ошондой эле бир тарабы Кыргыз Республикасы болуп саналган, химиялык продукциянын жүгүртүлүшү жаатындагы эл аралык келишимдерди: Эл аралык сатыктагы айрым кооптуу химиялык заттарга жана пестициддерге карата баштапкы негизденген макулдашуу процедуралары жөнүндө Роттердам конвенциясы, Туруктуу органикалык булгоочулар жөнүндө Стокгольм конвенциясы, Өндүрүштө химиялык заттарды колдонуунун коопсуздугу жөнүндө  Эл аралык Эмгек Уюмунун № 170 Конвенциясы, ошондой эле «Глобалдык деңгээлде макулдашылган Кыргыз Республикасындагы химиялык заттардын коркунучтуулугун классификациялоо жана маркалоо тутуму (ГМТ) жөнүндө БУУнун» ST/SG/AC.10/30 рекомендацияларына ылайык.
2013 – 2017-жылдарга карата Кыргыз Республикасынын туруктуу өнүгүүгө өтүү боюнча Программасын жүзөгө ашыруу боюнча Өкмөттүн Планынын 148-пунктун аткарууда, Кыргыз Республикасынын  Биринчи вице - премьер - министринин №16-6048 21.02.14-жылдагы КР Экономика министрлигине тапшырмасы менен  18.03.14-ж. № 41 Глобалдык деңгээлде макулдашылган Кыргыз Республикасындагы химиялык заттардын коркунучтуулугун классификациялоо жана маркалоо тутумун киргизүүнүн механизмдерин иштеп чыгуу боюнча жумушчу тобу түзүлгөн. 
Сунушталып жаткан долбоорду иштеп чыгууда 2009-жылдын 20-июлундагы № 241 «Кыргыз Республикасынын ченемдик-укуктук актылары жөнүндө» Кыргыз Республикасынын мыйзамынын талаптары жана Кыргыз Республикасынын Экономика министри тарабынан бекитилген Туруктуу өнүктүрүүнү стратегиялык пландаштыруу боюнча методикалык сунуштар эске  алынган.
Химиялык заттарды туруктуу, коопсуз башкарууну камсыз кылуу жолдорунун бири болуп адамдын ден соолугуна жана айлана-чөйрөгө зыян келтире турган коркунучтарды билүү жана тиешелүү сактык чараларын камсыз кылуучу маалыматтарды берүү саналат. Андан сырткары, химиялык заттарды өндүрүүдө жана колдонууда, авария учурунда же курамында химиялык заттар бар калдыктар менен иштөөдө коопсуздукту камсыздаган чаралар көрүлүүгө тийиш. Тиешелүү даярдыктын жана атайын билимдин болушу менен катар кооптуулукту баалоо жана маркалоо процесси маалыматты натыйжалуу берүү үчүн негизги курал болуп саналат. Химиялык заттардын коркунучтуулугунун даражасын түшүнүү аларды өндүрүүдө, колдонууда жана калдыктарды жок кылууда/утилдештирүүдө туура аракеттерге алып келет.    
Жогоруда баяндалгандарга байланыштуу, жана ачып көрсөтүлгөн көйгөйлөрдөн улам, ГМТнын негизинде химиялык заттардын коркунучтуулугун классификациялоо жана эскертүүчү маркалоо системасын киргизүү Программасы төмөнкү негизги багыттар боюнча жүзөгө ашырылат: 
1-негизги багыт. химиялык заттардын коркунучтуулугун классификациялоо жана маркалоо жаатында жана эл аралык ГМТ системасына ылайык келүүдө Кыргыз Республикасынын мыйзамдарын мыктылоо

2-негизги багыт. ГМТны иштеп чыгуу жана киргизүү үчүн коркунучтуу химиялык заттарды мамлекеттик жөнгө салуу (анын ичинде көзөмөлдөө жана контролдоо) институттарынын аракеттеги системаларын жаңылоо
3-негизги багыт. ГМТ системасын киргизүү боюнча маалыматтык камсыздоону, кадрдык жана техникалык потенциалды жогорулатуу
Кыргыз Республикасында химиялык заттардын коркунучтуулугун классификациялоонун жана маркалоонун эл аралык системасын киргизүү Программасынын жана иш-чаралардын Планынын долбоору коомдук талкуулар үчүн: www.gov.kg,  www.mineconom.kg, http://ghs.eco-expertise.org сайттарында жайгашкан, кызыкдар болгон министрликтер, ведомстволор менен макулдашылган жана келип түшкөн сын-пикирлер эске алынуу менен кем жерлери иштелип чыккан.  
Программанын долбоорунун кабыл алынышы укук коргоочулук, гендердик, экологиялык жана коррупциялык кесепеттерге алып келбейт. Көрсөтүлгөн ченемдик актынын нормалары жөнгө салуучу таасирдин талдоосуна жатпайт, анткени ишкердик ишмердүүлүктү жөнгө салууга багытталган эмес.  
Сунушталып жаткан өзгөртүүлөр тактоочу жана деталдаштыруучу мүнөзгө ээ болуп, химиялык коопсуздукту камсыз кылуунун аракеттеги системасынын химиялык заттарды классификациялоо жана маркалоо бөлүгүндөгү ички карама-каршылыктарды алып салат, ошентип кыйыр түрдө коррупциогендүү «кемчилдиги бар» ченемдер жоюлат жана Кыргыз Республикасынын аракеттеги мыйзамдарынын эл аралык укукка шайкеш келүүсүн арттырат.    
Химиялык заттарды классификациялоонун түшүнүктүү жана ачык процедуралары убакыттын коротулушун төмөндөтүү, ашыкча, аша чапкан талаптарды алып салуу, бюрократиялык процедураларды жана ишкердик ишмердүүлүктү жүргүзүүдө тобокелдиктерди азайтуу жолу менен ишкердик субъектилеринин укуктарын коргоо үчүн оң натыйжа берет. Ошол эле учурда милдеттүү түрдөгү бардык ченемдерди сактоо менен ишкерлерге чарбалык ишмердүүлүктү жүргүзүүгө дем берүү адамдын өмүрү менен саламаттыгын коргоого жана жагымдуу экологиялык чөйрөгө болгон  жарандардын Конституциялык укугун коргоого алып келет. Бул Программа эркектер менен аялдар үчүн укуктарынын, милдеттеринин, жоопкерчиликтеринин, мүмкүнчүлүктөрүнүн теңдигине, бирдей өнөктөштүк мамилелерине жана натыйжаларга  олуттуу таасир этпейт.  Классификациялоону жана маркалоону так түшүнүү экологиялык коопсуздукту камсыз кылган ыкмалар менен чарбачылык иш субъектилеринде ишмердүүлүктү жүргүзүүгө түрткү берет. Химиялык заттарды жүгүртүүнү жүзөгө ашырышкан субъекттерге текшерүү жүргүзүүдөгү субъективизмдин төмөндөшү жалпы жонунан жүгүртүүсүндө кооптуу химиялык заттар бар ишкердик субъектилерине контролду жана көзөмөлдү жүргүзүүдө мамлекеттик контролдоо органдарындагы коррупцияны азайтууга мүмкүндүк берет.  
Долбоор тарабынан сунушталып жаткан өзгөртүүлөр негизинен мамлекеттик бюджетке, ишкердик субъекттеринин бюджеттерине олуттуу кошумча каржы чыгымдарын алып келбейт. Мыйзамдардагы кемчиликтердин азайышы (зарылдыгы аракеттеги мамлекеттин укук системасынын маңызы жана мазмуну, эл аралык принциптер жана ченемдер менен шартталган укук ченемдеринин жоктугу), бирдей коомдук мамилелерди (ченемдик укуктук актылардын коллизиясы) жөнгө салуучу ченемдик укуктук актылардын ортосундагы карама-каршылыктардын субъективдүү түшүнүктү алып жүргөн ченемдеринин азайышы бизнес чөйрөгө жана  текшерүү органдарынын ишинин натыйжалуулугуна оң таасирин тийгизет. 

Экономика үчүн пайдалар мамлекеттик жөнгө салууну оптималдаштыруунун натыйжасында бизнес чөйрөгө көрсөтүлгөн жалпы таасирден, мамлекет менен жеке сектордун ортосундагы өз ара мамилелерди жымсалдоодон жана коркунучтуу химиялык заттарды жүгүртүүдө жашоо үчүн жагымдуу жана таза айлана-чөйрөгө болгон жарандардын укуктарын камсыз кылуудан турат. 
Пландын долбоорунун иш-чараларын каржылоонун булактарынан болуп мамлекеттик бюджеттин каражаттары, гранттар жана каржылоонун башка булактары саналат. Ушул Программаны жүзөгө ашырууга кеткен каржылоонун жалпы көлөмү улуттук мыйзамга ылайык аныкталган жана 269047,36 миң сомду түзөт, анын 99%ы эл аралык финансы институттарынын каражаттары жана 1%ы мамлекеттик бюджеттин каражаттары. 
Кыргыз Республикасында химиялык заттардын коркунучтуулугун классификациялоонун жана маркалоонун эл аралык системасын киргизүү Программасын жана Планын ишке ашырууда республикалык бюджеттен кошумча каржылоонун бөлүнүшүн талап кылбайт. Аракеттердин планынын көрүлгөн чараларынын аткарылышы үчүн салынган бюджеттик каржылоонун бүтүндөй суммасы тиешелүү мамлекеттик органдарга бөлүнгөн  бюджеттик  каражаттардын алкагында каралган жана Программанын жана Пландын маселелерин  чечүүгө тартылган  мамлекеттик кызматкерлердин эмгек акысын төлөөгө кеткен чыгымдарды гана жабат.  
Кыргыз Республикасында химиялык заттардын коркунучтуулугун классификациялоонун жана маркалоонун эл аралык системасын киргизүү Программасынын жана аны жүзөгө ашыруу боюнча иш-аракеттердин Планынын натыйжалуу ишке ашырылышы:
-химиялык заттарды коопсуз башкарууну камсыз кылууга, потенциалдуу коркунучтуу химиялык заттардын жана алардын аралашмаларынын, анын ичинде пестициддердин калктын саламаттыгына жана айлана-чөйрөгө тийгизген зыяндуу таасиринен коргоого; 

- алардын соода-сатыкта мыйзамсыз жүгүртүлүшүнө тыюу салууга;  

- улуттук мыйзамдардын химиялык продукциялардын коопсуз жүгүртүлүшү жаатындагы эл аралык келишимдер жана Бажы бирлигинин келишимдери менен шайкеш келүүсүнө;

- химиялык продукциялардын соода-сатыктагы техникалык тоскоолдуктарын азайтууга жана эркин өткөрүлүшүн камсыз кылууга мүмкүндүк берет.  
Белгиленген факторлорду, ошондой эле Бажы Бирлигине (ББ) жана Евразия экономикалык Бирлигине ((ЕврАзЭБ) кирүү  жөнүндө  расмий бекитилген тийиштүү келишимдериндеги Кыргыз Республикасынын чечимин эске алганда химиялык заттарды классификациялоонун жана маркалоонун эл аралык системасын иштеп чыгуудагы жана киргизүүдөгү актуалдуулук жана муктаждык бир кыйла өсөт, анткени ББнын алкагында товарлардын эркин өткөрүлүшүндөгү ББ өлкөлөрүндөгү колдонуудагы сапаттын бирдиктүү талаптарына жооп беришин болжолдойт.   
Министр                                               Т. Сариев                                  
